
Bayat ti Pebrero 2024 a monetary policy meeting, 
inkeddeng ti Monetary Board a pagtalinaeden 
ti naituding a reverse repurchase rate iti 6.50 a 
porsiento, gapu iti panangtingiting iti panagrang-
ay ti kasasaad ti inflation ken dagiti agsaksaknap a 
peggad.

Ana ti kaudian a pangeddeng ti BSP a monetary policy?

Ti kaudian a risk-adjusted inflation forecast para 
iti 2024 ket bimmaba iti 3.9 a porsiento, iti uneg 
ti BSP’s inflation target range, manipud iti 4.4 a 
porsiento a naipakaammo idi Nobiembre 2023 
Monetary Policy Report (MPR). 

Bimmaba dagiti nakarkulo a peggad para iti 2024 
gapu iti nababbaba a posibilidad ti panagbalbaliw 
ti plete ti transportasion; ti naul-ulimek nga epekto 
ti nangatngato a presio ti krudo iti sangalubongan; 
ken ti umiso a pannakaiyalud-od ti Executive Order 
No. 10. * 

Kabayatanna, ti risk-adjusted inflation forecast para 
iti 2025 ket agtul-tuloy iti 3.5 a porsiento manipud 
3.4 a porsiento. Naikonsiderar daytoy ti kaudian a 
panagkita iti gatad ti koriente.
 

*Executive Order No. 10–Extending the Temporary Modification of Rates 
of Import Duty on Various Products Under Section 1611 of Republic Act 
No. 10863, Otherwise Known as the “Customs Modernizationand Tariff 
Act”

Dagiti banag a mabalin a mangitunda ti inflation a 
nangatngato ngem ti kaudian a pattapatta ket dagiti 
agtultuloy a presion kadagiti singir iti transportasion, 
ngimato a gatad ti koriente, nangatngato a presio ti krudo 
ken domestiko a taraon, ken ti kanayonan nga epekto iti 
presio ti taraon gapu iti napigsa nga El Niño episode.

Iti sabali a bangir, ti epektibo a pannakaipatungpal 
dagiti addang ti gobierno a manglaban iti epekto 
ti El Niño ket mabalin a mangpababa iti inflation.

Basar iti resulta ti BSP’s Survey of External 
Forecasters* para iti Pebrero 2024, ti mean 
inflation forecasts para iti 2024 ken 2026 ket saan 
a nagbaliw iti 3.9 porsiento ken 3.4 porsiento, 
agpada, no idilig iti Enero 2024 a bansada ti 
survey. 

Kabayatanna, ti mean inflation forecast para 
iti 2025 ket ngimmato bassit iti 3.5 porsiento 
manipud 3.4 porsiento. 

Namnamaen dagiti eksperto nga agtalinaed a 
makontrol ti inflation inton 2024 ken agtalinaed 
iti uneg ti naituding nga range ti BSP a 2 
agingga iti 4 a porsiento.

 
*Survey ng 24 analysts/ekonomista mula sa pribadong sektor na 
isinagawa noong 6-12 Pebrero 2024

Dagiti peggad iti panagkita ti inflation ket limmukay no maidilig iti napalabas  
a bansada ti MPR ngem agtultuloy nga agpangato. 

Ti gross domestic product (GDP) ket dimmakkel 
iti 5.6 a porsiento idi Q4 2023 manipud iti  
7.1 a porsiento idi Q4 2022, gapu iti natibker nga 
pagkasapulan iti domestiko.

Ti epekto ti immun-unan nga monetary policy 
tightening ti BSP ket manamnama a marikna 
inton 2024. Nupay kasta, makit-kita nga 
agtalinaed a nasayaat dagiti domestic economic 
growth prospects. 

Ti naipattapatta a GDP growth path ket 
suportado ti napasayaat a global growth outook 
ken panagbaba ti sangalubongan a presio ti 
krudo. Dagiti addang ti reporma ti istraktura 
a mangpasayaat iti klima ti panagpuonan ken 
sentimiento ti ekonomia iti pagilian ket mabalin 
met a mangsuporta iti medium-term growth.

Mabalin a bumaba ti inflation kadagiti masung-
sungad a bulan no awan ti baro a supply shocks. 

Agtultuloy a suportaran ti BSP dagiti non-
monetary measures ti gobierno nasional tapno 
mataming dagiti supply-side pressures kadagiti 
presio. 

Agtalinaed a nakasagana ti BSP a mangbalbaliw 
kadagiti monetary policy settings nu kasapulan 
nga maiyannurot iti kangrunaan a mandar na a 
mangsalaknib iti kinatalged ti presio.

Tapno makita ti sibubukel a 2024 February Monetary Policy Report 
bisitaen ti https://www.bit.ly/MPR_Feb2024

